საერთაშორისო ურთიერთობებისა და პროტოკოლის სამმართველოს 2019 წლის 22 ოქტომბრიდან - 2020 წლის მაისის ბოლომდე განხორციელებული საქმიანობის მოკლე ანგარიში
საერთაშორისო ურთიერთობებისა და პროტოკოლის სამმართველო ახორციელებს სამინისტროს პოლიტიკის მიმართულებებით საერთაშორისო ურთიერთობის კოორდინაციას საერთაშორისო და დონორ ორგანიზაციებთან, დიპლომატიურ კორპუსთან, შესაბამის სახელმწიფო უწყებებთან  (საგარეო საქმეთა სამინისტრო, მთავრობის ადმინისტრაცია და სხვ.), საკანონმდებლო ორგანოსთან და სხვა ადგილობრივ თუ უცხო ქვეყნის სახელმწიფო/კერძო ორგანიზაციებთან.
ევროინტეგრაციის მიმართულებით, დარგობრივ სამმართველოებთან კოორდინაციით მომზადდა შემდეგი დოკუმენტები: 
· „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა“ და საქართველოსა და ევროკავშირს შორის ასოცირების დღის წესრიგის განხორციელების 2019 წლის გეგმის შესრულების ანგარიში და 2020 წლის გეგმის პროექტი;

· ევროკომისიის ტექნიკური დახმარებისა და ინფორმაციის გაცვლის ინსტრუმენტის -„ტაიექსის“ (TAIEX) ფარგლებში განაცხადები;

· ევროკავშირსა და ნატოში საქართველოს გაწევრების კომუნიკაციის შესახებ საქართველოს მთავრობის 2017-2020 წწ. სტრატეგიის“ 2019 წლის სამოქმედო გეგმით გათვალისწინებული ღონისძიებების შესრულების ანგარიშისა და 2020 წლის სამოქმედო გეგმა;
· „საქართველოს ევროკავშირში ინტეგრაციის 2020 წლის ეროვნული სამოქმედო გეგმის“ პროექტი და ასოცირების შეთანხმების მიღმა გათვალისწინებულ აქტივობები  „საქართველოს ევროკავშირში ინტეგრაციის საგზაო რუკის (RoadMap2EU)“ მიხედვით.
საანგარიშო პერიოდში დარგობრივ დეპარტამენტებთან კოორდინაციით მომზადდა საერთაშორისო ორგანიზაციებისთვის  წარსადგენი ანგარიშები:

·  „რასობრივი დისკრიმინაციის ყველა ფორმის აღმოფხვრის შესახებ“ (CERD) საერთაშორისო კონვენციის შესრულების თაობაზე საქართველოს IX და X გაერთიანებული პერიოდული ანგარიშები;

· გაერთიანებული ერების ორგანიზაციის უნივერსალური პერიოდული მიმოხილვის მე-2 ციკლის ფარგლებში აღებული რეკომენდაციების შესრულების შესახებ ანგარიში და 2020 წლის საქართველოს ეროვნული ანგარიში უნივერსალური პერიოდული მიმოხილვის (UPR) მე-3 ციკლის ფარგლებში;
· „შეიარაღებულ კონფლიქტში ბავშვთა მონაწილეობის შესახებ“ და „ბავშვთა ვაჭრობის, ბავშვთა პროსტიტუციისა და ბავშვთა პორნოგრაფიის შესახებ“ ბავშვის უფლებათა კონვენციის დამატებითი ოქმების იმპლემენტაციის შესახებ ანგარიში;

· საქართველოს 2020 წლის წლიური ეროვნული პროგრამაში (Annual National Programme/ANP) გასათვალისწინებელი ღონისძიებები.
საანგარიშო პერიოდში დარგობრივ დეპარტამენტებთან კოორდინაციით მომზადდა შემდეგი ეროვნულიუ ანგარიშები:
· საქართველოს მაღალმთიანი დასახლებების განვითარების 2019-2020 წლების ორწლიანი სამოქმედო გეგმით გათვალისწინებული ღონისძიებების შესრულების ანგარიში;
· ,,მაღალმთიანი რეგიონების განვითარების შესახებ“ საქართველოს კანონით გათვალისწინებული სოციალური შეღავათების გამოყენების შესახებ მთის განვითარების ეროვნული საბჭოს 2019 წლის ანგარიში;
· „საქართველოს საგზაო უსაფრთხოების ეროვნული სტრატეგიის 2019 წლის სამოქმედო გეგმით“ გათვალისწინებული აქტივობების შესრულების ანგარიში;
· ,,სამოქალაქო თანასწორობისა და ინტეგრაციის სახელმწიფო სტრატეგიის 2019 წლის სამოქმედო გეგმის’’ ფარგლებში განხორციელებული საქმიანობის შესრულების ანგარიში და 2020 წლის სამოქმედო გეგმაში გასათვალისწინებელ აქტივობები;
· საქართველოს სოფლის განვითარების 2017-2020 წლების სტრატეგიის 2018-2020 წლების სამოქმედო გეგმის 2019 წლის შესრულების მონიტორინგის ანგარიში.
პოლიტიკური კონსულტაციები

საქართველოს მთავრობის მაღალი დონის თანამდებობის პირების საერთაშორისო ვიზიტის და უცხო ქვეყნების მაღალი თანამდებობის პირების საქართველოში ვიზიტის დროს ორმხრივ შეხვედრებზე განხილვის მიზნით, დარგობრივ დეპარტამენტებთან კოორდინაციით, სამმართველოს მიერ მომზადდა ინფორმაცია შემდეგ ქვეყნებთან: (კატარი, იტალია, მოლდოვა, უკრაინა, სომხეთი, ავსტრია, ჩეხეთი, ბელარუსი, ესტონეთი, ლატვია) არსებული და დაგეგმილი თანამშრომლობის თაობაზე.

საერთაშორისო ხელშეკრულებები/მემორანდუმები

საანგარიშო პერიოდში სამმართველოს მიერ განხილულ იქნა თურქეთის მხარის მიერ წარმოდგენილი „თურქეთის რესპუბლიკის ჯანდაცვის სამინისტროს ს/ს "საერთაშორისო ჯანმრთელობის სერვისსა" (USHAS) და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის ჯანდაცვის სფეროში თანამშრომლობის“ ოქმის პროექტი და მომზადდა შესაბამისი დასკვნა, დეპარტამენტებთან კოორდინაციით.

ასევე, განხილულ იქნა საგარეო საქმეთა სამინისტროს მიერ წარმოდგენილი საერთაშორისო მთავრობათაშორისი შეთანხმებების/ხელშეკრულებების პროექტები (ჯამში: 4 შეთანხმება).

ეკონომიკური კომისიები:

სამმართველოს მიერ, დარგობრივ დეპარტამენტებთან კოორდინაციით საანგარიშო პერიოდში განხილულ იქნა უცხო ქვეყნებთან (ჩეხეთი, თურქეთი, კორეა, უკრაინა, ბელარუსი, თურქმენეთი, უზბეკეთი, უნგრეთი, ტაჯიკეთი) ეკონომიკური თანამშრომლობის  მთავრობათაშორისი  კომისიის სხდომის ოქმის პროექტები, რიგ შემთხვევებში მომზადდა ოქმში გასათვალისწინებელი წინადადებები და   შესაბამისი პოლიტიკის სფეროების მიხედვით და გასული სხდომის ოქმით გათვალისწინებული ღონისძიებების შესრულების ანგარიშები, ასევე, წარდგენილ იქნა კომისიის სხდომაში მონაწილე კანდიდატურები 
ჯანმრთელობისა და სოციალური პრობლემებით გამოწვეული არალეგალური მიგრაციის პრევენცია:

ჯანმრთელობისა და სოციალური პრობლემებით გამოწვეული არალეგალური მიგრაციის შემცირების მიზნით შესაბამისი ქვეყნის საკონსულოებიდან მიღებული კორესპონდენციის/საზღვარგარეთ მცხოვრები საქართველოს მოქალაქეების სამედიცინო ქეისების განხილვა და შესაბამის პოლიტიკის დეპარტამენტთან კოორდინაციით მოთხოვნილი საანგარიშო პერიოდში მომზადდა ინფორმაცია 12 ქეისთან დაკავშირებით.
სამინისტროს ცენტრალური აპარატის  თანამშრომელთა საზღვარგარეთ მივლინებები

სამმართველომ უზრუნველყო სამინისტროს ცენტრალური აპარატის თანამშრომელთა საერთაშორისო მივლინებასთან დაკავშირებული პროცედურების განხორციელება, შესაბამისი მოხსენებითი ბარათის მომზადება და საჭიროების შემთხვევაში ვიზიტთან დაკავშირებული დეტალების (დაფინანსება და სხვ.) დაზუსტება; (ჯამში 25 მივლინება)
სამინისტროს ხელმძღვანელ პირთა (ჯამში 9 ვიზიტი) მივლინებების ორგანიზება (სასტუმროსა და ავია-ბილეთების დაჯავშნა, რიგ შემთხევებში ვიზის გაფორმება, დღის წესრიგის შედგენა, სასაუბრო მასალის მომზადება შესაბამის პოლიტიკის დეპარტამენტთან კოორდინაციით:
· 5-7 ნოემბერი, 2019 - მინისტრი ეკატერინე ტიკარაძისა და თანმხლები დელეგაციის ვიზიტი ქ. ბათუმში, „საქართველოს თავდაცვისა და უსაფრთხოების რიგით მე-13 კონფერენციაში“ მონაწილეობის მიზნით;
· 17-20 ნოემბერი - მინისტრის მოადგილის თეა ახვლედიანისა და თამილა ბარკალაიას ვიზიტი გერმანიაში ქ. ნიურნბერგში, საქართველოს მოქალაქეების ლეგალური სეზონური დასაქმების კუთხით თანამშრომლობის გაღრმავებისა და შესაბამისი შეთანხმების პროექტზე მოლაპარაკებების გამართვის მიზნით;
· 1-3 დეკემბერი, 2019 - მინისტრის მოადგილის თეა ახვლედიანის საფრანგეთში, ქ. პარიზში მივლინება „ქართულ-ფრანგული დიმიტრი ამილახვრის სახელობის დიალოგში“ მონაწილეობის მიზნით;
· 2-5 დეკემბერი, 2019 - მინისტრის მოადგილის თამარ გაბუნიას გერმანიაში, ქ. მიუნხენში მივლინება, ტელემედიცინის მიმართულების განვითარების საკითხებზე ორმხრივი შეხვედრების გამართვის მიზნით;
· 9-12 იანვარი, 2020  - მინისტრის მოადგილის თეა ახვლედიანის ვიზიტი პორტუგალიაში ქ. ლისაბონში, საქართველოსა და პორტუგალიას შორის ლეგალური დროებითი შრომითი მიგრაციის შესახებ ხელშეკრულების პროექტის განხილვისა და მხარეთა შორის მოლაპარაკებების გამართვის მიზნით;
· 2019 წლის 28 იანვარი - 2020 წლის 2 თებერვლი - მინისტრის მოადგილის თამილა ბარკალაიას ვიზიტი აშშ-ში, ქ. ვაშინგტონში, საქართველოს წინააღმდეგ დასაქმებულთა უფლებების თაობაზე წარდგენილ დაკავშირებული საკითხების განხილვაში მონაწილეობის მიზნით;
· 30 ინვარი - 1 თებერვალი, 2020 - მინისტრის მოადგილის თამარ გაბუნიას ვიზიტი საფრანგეთში, ქ. ლიონში, პროტონული თერაპიის მე-4 საერთაშორისო სიმპოზიუმში მონაწილეობის მიზნით;
· 2-9 თებერვალი, 2020 - მინისტრის მოადგილის თამარ გაბუნიას ვიზიტი შვეიცარიაში, ქ. ჟენევაში, ჯანმრთელობის მსოფლიო ორგანიზაციის აღმასრულებელი საბჭოს 146-ე სესიაში მონაწილეობის მიზნით;
· 18-19 მაისი, 2020 - ჯანმრთელობის მსოფლიო ასამბლეის 73-ე სესიის (ვირტუალურ ფორმატში) ორგანიზება (კანდიდატურების წარდგენა, დღის წესრიგით გათვალისწინებული საკითხებისა და რეზოლუციების პროექტების განხილვა და დასკვნის მომზადება).
ვიზის შუამდგომლობის წერილები

უმაღლესი სამედიცინო სასწავლებლების კურსდამთავრებულთა მომართვის თანახმად, აშშ-ში სხვადასხვა მიმართულებით რეზიდენტურის კურსის გავლის მიზნით J1 ვიზის  მისაღებად, მომზადდა „საჭიროების წერილები“ 11 განმცხადებლის სახელზე;
უცხო ქვეყნის დელეგაციების სამუშაო ვიზიტების ორგანიზება:

21-22 ოქტომბერი - ჩეხეთის რესპუბლიკის ჯანდაცვის მინისტრის მოადგილის დელეგაციის ვიზიტის ორგანიზება (დღის წესრიგის შედგენა, სამედიცინო დაწესებულებების მონახულება და დელეგაციის თანხლება, სადილის ორგანიზება).
24-25 ოქტომბერი - კატარის სახელმწიფოს ჯანდაცვის სამინისტროს დელეგაციის სამუშაო ვიზიტის ორგანიზება (დღის წესრიგის შედგენა, სამედიცინო დაწესებულებების მონახულება და დელეგაციის თანხლება, ვახშმის ორგანიზება, გასვლითი ვიზიტი ყაზბეგის მუნიციპალიტეტში და ქალაქ საჩხერეში, საჩხერის სამედიცინო ცენტრის დათვალიერების მიზნით).
28-30 ნოემბერი  - გერმანიის ფედერაციული რესპუბლიკის დელეგაციის საქართველოში ორგანიზება (დღის წესრიგის შედგენა, თბილისის ტურის ორგანიზება) საქართველოში დიაგნოსტიკური ცენტრის პროექტის განხილვის მიზნით.

2020 წლის 4 თებერვლი - თურქეთის რესპუბლიკის ჯანდაცვის სამინისტროს ს/ს საერთაშორისო ჯანმრთელობის USHAS-ის დელეგაციის ვიზიტი (შეხვედრის ორგანიზება სამინისტროს წარმომადგენლებთან, საპროტოკოლო საქმიანობის უზრუნველყოფა), ჰოსპიტალური სექტორის განვითარების, სამედიცინო სერვისების ხარისხის მონიტორინგისა და მედიკამენტების კონტროლის სფეროში გამოცდილების გაზიარების მიმართულებით.  
2020 წლის 12-14 თებერვალი - საფრანგეთის შინაგან საქმეთა სამინისტროს იმიგრაციის და ინტეგრაციის ოფისის წარმომადგენლების ვიზიტის ორგანიზება (დღის წესრიგის შედგენა, შეხვედრების ორგანიზება, როგორც სამინისტროში, ისე სამედიცინო და ბავშვთა სპეციალიზებულ დაწესებულებებში). 
12 თებერვალი - სერბეთის რესპუბლიკის შრომის, დასაქმების, ვეტერანთა და სოციალურ საქმეთა მინისტრის ზორან ჯორჯევიჩის სამინისტროში ვიზიტი (შეხვედრის ორგანიზება, საჩუქრის შეძენა, საპროტოკოლო საქმიანობის უზრუნველყოფა)
საქართველოში აკრედიტებული დიპლომატიური კორპუსისა და საერთაშორისო ორგანიზაციების წარმომადგენლებთან (ამერიკა, იტალია, ირანი, ჩინეთი,  WHO, წითელი ჯვრის საზოგადოება, მსოფლიო ბანკი, გაეროს ბავშვთა ფონდი, ისრაელი, გერმანია, საფრანგეთი და სხვ.)   მინისტრისა და მინისტრის მოადგილეების შეხვედრების ორგანიზება და საპროტოკოლო საქმიანობის განხორციელება. 
ჯანმრთელობის მსოფლიო ორგანიზაციასთან და სხვა საერთაშორისო/დონორ ორგანიზაციებთან თანამშრომლობის საკითხები: 

2019 წლის 9 დეკემბერს „ჯანმრთელობის მსოფლიო ორგანიზაციის ევროპის რეგიონული ოფისსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის“ გაფორმდა ორწლიანი (2020/2021) შეთანხმება თანამშრომლობის შესახებ.

ჯანმრთელობის მსოფლიო ორგანიზაციის ეგიდით დაგეგმილ ღონისძიებებში მონაწილეობის მიზნით სამმართველოს მიერ მომზადდა ცენტრალური აპარატიდან და სსიპ-ებიდან წარსადგენი კანდიდატურების ე.წ. ნომინაციის წერილები (ჯამში 22 წერილი), ასევე, ჯანმოს ორგანიზებით დაგეგმილი ღონისძიებების საქართველოში გამართვასთან და სხვადასხვა ქსელში (ბავშვებზე მარკეტინგული ზეწოლის შემცირების ევროპულ ქსელი, მარილის მოხმარების შემცირების ქსელში) საქართველოს გაწევრიანებასთან დაკავშირებული წერილები და სხვ. 
კორონავირუსის პანდემიის პერიოდში განხორციელებული აქტივობები:
საერთაშორისო ურთიერთობებისა და პროტოკოლის სამმართველოს უფროსის მოვალეობის შემსრულებლის მაია ნიკოლეიშვილის აქტიური ჩართულობით მიმდინარე წლის 19 მარტიდან განხორციელდა კორონავირუსის სადიაგნოსტიკო ტესტებისა და პირადი დაცვის საშუალებების უცხოელი მომწოდებლებისგან შესყიდვასთან დაკავშირებული ღონისძიებები, მათ შორის: ხელშეკრულების მომზადება შესაბამისი დეპარტამენტების ჩართულობით, დოკუმენტაციის ინგლისურ ენაზე თარგმნა, ინტენსიური მოლაპარაკებების წარმოება ჩინელ და ავსტრიელ მომწოდებელებთან, მათ შორის არასამუშაო საათებში, ხელშეკრულების პირობების, საქონლის მოწოდების ვადებისა და პირობების შეთანხმების მიზნით, მიღება-ჩაბარების აქტის მომზადება და სხვ.). 
პირადი დაცვის საშუალებებისა და კორონავირუსის სადიაგნოსტიკო ტესტების შესყიდვის/უსასყიდლოდ მიღების მიზნით აქტიური თანამშრომლობა შედგა შემდეგ მომწოდებლებთან:
1. Grabner & Gretzmacher MDL GmbH (ხელშეკრულება გაფორმდა 14 აპრილს აპლიკაციის შესყიდვის მიზნით. გაფორმდა მიღება-ჩაბარების აქტი);
2. Shenzhen Bioeasy Biotechnology Co.,Ltd. (ხელშეკრულება გაფორმდა 23 მარტს. მოწოდებულ იქნა 4000 ანტისხეულის ტესტი და 2000 ცალი ანტიგენის ტესტი, ანალიზატორთან ერთად. ასევე, გაფორმდა ხელშეკრულების ცვლილება და მიღება-ჩაბარების აქტი);

3. Beijing Savant Biotechnology Co., Ltd. (უსასყიდლოდ გადმოგვეცა 2000 ცალი ანტიგენის ტესტი; გაფორმდა მიღება-ჩაბარების აქტი);
4. Sansure Biotech Inc. (უსასყიდლოდ გადმოგვეცა 30 000 ცალი PCR ტესტი; გაფორმდა მიღება-ჩაბარების აქტი);
5. Shanghai Fosun Long March Medical Science Co., Ltd. (უსასყიდლოდ გადმოგვეცა 10 032 ცალი PCR ტესტი და 40 032 ცალი ექსტრაქციის ნაკრები; გაფორმდა მიღება-ჩაბარების აქტი);

6. SolGent Co., Ltd (უსასყიდლოდ გადმოგვეცა 10 000 ცალი PCR ტესტი; გაფორმდა მიღება-ჩაბარების აქტი);

7. OSANG Healthcare Co., Ltd (უსასყიდლოდ გადმოგვეცა 10 000 ცალი PCR ტესტი; გაფორმდა მიღება-ჩაბარების აქტი);

8. Biosensor, Inc. (ინვოისის საფუძველზე მოხდა 50 000 ცალი სწრაფი ანტიგენის ტესტის შესყიდვა; გაფორმდა მიღება-ჩაბარების აქტი);

9. ANHUI LIGHT INDUSTRIES INTERNATIONAL CO., LTD (52 ტონა პირადი დაცვის საშუალებების შესყიდვის მიზნით ხელშეკრულება გაფორმდა 10 აპრილს, ასევე გაფორმდა მიღება-ჩაბარების აქტი)

ამას გარდა, კორონავირუსის პანდემიაზე გადაუდებელი რეაგირების მიზნით მსოფლიო ბანკის მიერ გამოყოფილი სესხის ფარლგებში, მაია ნიკოლეიშვილის აქტიური ჩართულობით გაფორმდა ხელშეკრულებები 20 ცალი პორტატული და 30 ცალი სტაციონარული სუნთქვის აპარატებისა და  30 000 ცალი ანტისხეულის სწრაფი ტესტის შესყიდვის მიზნით.

